
Экиш меъёри 0,5 - 0,8 млн. дона уруғ ёки 40 - 100 кг га экилади. Экиш чуқурлиги 

экиш муддатига, тупроқнинг механик таркибига қараб 4 - 7 см бўлади. Кенг қаторлаб 

экилганда 80 - 100 кг/га сарфланади. 

Қатор ораларидаги бегона ўтлар бир - икки марта культивация қилиб йўқотилади, 

бунда культиваторга ўткир чархланган ясси кесувчи панжа ва тиғлар ўрнатилади ва ишлов 

берилади. 

Бухоро шароитида инсонлар соғлиги учун катта аҳамиятга эга нўхат ўсимлигини 

экиш ва парваришлаш агротехнологиясини мукаммал ўрганиш ва ишлаб чиқаришга 

жорий этиш жуда муҳим ҳам иқтисодий ҳам ерлар унумдорлигини оширишда катта 

аҳамиятга эгадир. 

   

ЗАРАРЛИ ҲАСВАНИ БИОЛОГИЯСИ ВА УНИ ҲИМОЯ ҚИЛИШ УСУЛЛАРИ. 

Ш. Х. Тўхтаев, Х. Ш. Ортиқова 

Бухоро давлат университети 

 

Республикамиз ғаллазорларига 50 турдан ортиқ зараркунанда  ҳашаротлар путур 

етказиши кузатилган. Булардан энг кўп  тарқалгани ғалла шираси, буғдой трипси, зарарли 

хасва, шилимшиқ қурт, визилдоқ қўнғиз, швед ва гессен пашшалари, ола саратон (цикада), 

поя арракаши ва бошқалар. Буғдой бу зараркунандалар билан зарарланганда, ҳосилдордик 

30-50 фоизга камайиши мумкин.(1,2)  Уларга қарши курашишда ўртача суткали ҳаво 

ҳарорати 8-10даража бўлганда самарага эришиш мумкин. Зарарли ҳасва буғдой ва 

арпанинг поя ҳамда бошоқларига зиён етказади. Бу ҳашарот кўпроқ чўл ва чўлолди 

минтақаларда учрайди. (3,4 ) 

      Вояга етган ҳасванинг бўйи 10-12 миллиметр, танаси  сариқ ёки сарғиш-кулранг, 

сирти мармарсимон нақшли, қалқони тубида 2 та оқиш доғчаси бўлади. 2 ёшида  ёқимсиз 

ҳид чиқарувчи без тешиги яққол кўринади. 5 ёшга етганида қанот чиқарувчи ва қалқон 

бошланғичлари пайдо бўлади. Личинкалари катталиги 10 миллиметргача боради. Ҳасва 

тухуми  шарсимон, яшил рангда бўлади. Паразитлар зарарлаган тухумлари қорамтир тус 

олади.  Вояга етган ҳасва қуриган челлардаги бегона ўтлар орасида ёки тагида, хазон ва 

барглар орасида,  дарахт барглари остида қишлайди. Баъзи етук зотлари ( имаголари ) 

даланинг экин экилмайдиган майдонларида ва бутазорлар илдизида қишлаб чиқади. 

         Етук зот ( имаго) лари баҳорда бир вақтда  уйғонмайди. Дастлаб улар 

текисликка экилган экинзорларда, сўнгра чўлга яқин бўлган бўлган худудларда  пайдо 

бўлади. Биринчи 10 кунликда  хаво харорати +10 даража бўлганда  дастлабки  хасвалар 

уча бошлайди. Тупрок ҳарорати +17 даражага етганда ҳасвалар учиши оммавий тусга 

киради ҳамда уларнинг тухум қўйиш жараёни бошланади . Бу буғдойнинг тупланиш ёки 

найчаланиш даврига тўғри келиб, поя ва баргларга қаттиқ шикаст етказади. 

    Бухоро вилоятида 2017-2019 йилларда олиб борилган кузатувлар натижасида 

ғалла экиладиган туманларда зарарли хасванинг тухум қўйиш мавсуми март ойининг илк 

ўн кунлигида бошланиб , апрелъ-май ойларида дастлабки личинкалар пайдо бўлиши 

аниқланган. Апрелъ ойининг  биринчи ва иккинчи ўн кунликларида пайдо бўлиб, июнь 

ойининг ўрталаригача личинкалар  учраган.  Янги авлоднинг дастлабки етук хасвалари 

июнь ойининг биринчи ўн кунлигидан бошлаб қишловга кўчиши кузатилган.  

       Зарарли хасва  сўрувчи ҳашарот  бўлиб, унинг поя ва бошоқдаги ширани сўриши 

натижасида ҳосил 50 фоизгача камайиб кетади. Битта урғочи ҳасва ўртача 100-180, ҳатто 

300 тагача тухум қўяди ва йилига бир марта авлод беради. Ҳасва вояга етган ва 

личинкалик даврида ўсимликнинг  барг,  поя ва бошоқларига зиён етказади. Зарарланган 

дон буришиб, тўлиқ етилмай, пуч бўлиб қолади, клейковина ва ҳосил миқдори  камайиб 

кетади. 1 метр-квадрат майдонда зарарли ҳасванинг ўртача 2 дона етук зоти ёки янги 

тухумдан чиққан 7-8 дона личинкаси аниқланса, кимёвий ишлов ўтказиш зарур бўлади. 

Унга қарўи агротехник, селексия, биологик ҳамда кимёвий кураш тизими тавсия этилади.  

Энг аввало, ҳосил йиғилгандан кейин биринчи галда хасва билан зарарланга далаларни 

шудгорлаш керак. 

Бу тадбир натижасида  ҳасва учун қўшимча ем бўлиши мумкин бўлган тўкилган дон 

ерга кўмилиб, ҳашарот озуқасиз қолади.  Кузда экилган ғалла экинларини баҳорда 

минерал ўғитлар билан озиқлантириббороналаш ҳам ҳасва зарарини бирмунча 

камайтиради. 

          Эртапишар навлар экилганда ҳасва уларда тўлиқ ривожланиб улгурмайди. 

Ҳозирги даврда ҳасва зарарига бардош берадиган ҳамда зараркунанда  ривожланиши учун 

ноқулай навлар яратилган, буларни экиш қўшимча маблағ  сарфисиз экинларни ҳимоя 

қилишни таъминлайди. Агар ғалла сутмум давридан олдин ўриб, кейин 

янчилса,зараркунанда тўлиқ озиқланишга улгурмайди ва физиологик заиф бўлиб, кўплаб 

қирилади. Бундан ташқари, ҳасва личинкалари  механик равишда эзилиб нобуд бўлади. 

       Ҳасвага қарши курашда биологик усул – тухумхўр олтинкўздан 

фойдаланишнинг аҳамияти каттадир. 

       Зараркунандаларнинг зичлиги юқори бўдадиган далаларни кимёвий усулда 

ҳимоя қилиш тавсия этилади. Бунинг  учун қуйидаги ишларни ўтказиш мақсадга мувофиқ. 

Зарарли ҳасва ва бир қатор бошқа ҳашаротларнинг асосий қишлаб чиқадиган жойи 

дала четидаги уватлар ҳисобланади. Ҳашаротлар аниқланган уватларда ҳаво ҳарорати +10  

-12 даражадан ошгандан кейин (март ойининг биринчи-иккинчи ўн кунлиги), ғалла 

экилган пайкалнинг  20-30 метр четига  ва уватларга БИ-58, фуфанон, Циперфос,  децис , 

каратэ, суни-альфа,  циперметрин  ва кинмикс препаратлари билан тегишли миқдорда 

ОВХ  трактор пуркагичи  ёрдамида ишлов бериш керак. 

     Кейинчалик буғдой ҳосилга кирганда ҳасва кўпайиб ,  хозирги  хавф туғдирса , 

юқорида қайд  этиб  ўтилган инсектицидларни қайта қўллаш мумкин. Бунда биринчидан, 

ушбу дала четидан тут дарахтлари 400-500 метр  ва ундан ортиқ масофада бўлиши керак, 

иккинчидан ОВХ -28 пуркагичи билан эмас , балки штангали трактор пургагичлари ҳамда 

қўл аппарати билан ишлов бериш шарт. 

         УРУҒ ЭКИШ МУДДАТЛАРИ ВА МЕЪЁРЛАРИНИ КУЗГИ ЖАВДАР 

БОШОҒИНИНГ БИОМЕТРИК КЎРСАТКИЧЛАРГА ТАЪСИРИ 

Андижон қишлоқ хўжалиги ва агротехнологиялар институти 

 

Кузги жавдарни экиш муддатлари ва меъёрларини кузги жавдарнинг бошоқ 

узунлиги, бошоқдаги дон сони ва унинг оғирлиги ҳамда 1000 дона дон вазнига таъсири 

ўрганилган. Бошоқ донли экинларда бошоқнинг биометрик кўрсаткичлари ҳосилдорликни 

хал қилувчи муҳим кўрсаткичлардан бири эканлигига ва бу кўрсаткичлар дон вазни 

навнинг биологик хусусиятига боғлиқ бўлибгина қолмасдан, балки етиштириш шароити 

ҳамда етиштиришда қўлланилган агротехник тадбирларга боғлиқ холда ўзгариб туради. 

